Fundargerð FFGÍR 17.08.2004

7. fundur á árinu-1. fundur á skólaárinu 2004-2005

Fundarstaður: Myllubakkaskóli kl: 17:15-18:45

Mættir: Sóley formaður, Ingibjörg Ólafsdóttir starfsmaður,  FFH: Albert, Berglind, Ásdís Ýr, FFN: Sara, FFHS: Víðir, FFM: Dagný, Iðunn.
1. Nýr starfsmaður kynntur og boðin velkomin, Ingibjörg Ólafsdóttir, sem mun starfa sem verkefnastjóri starfsárið 2004-2005. 

2. Formaður las upp úr fundargerðum fræðsluráðs, og fundarmenn hvattir til að sækja sér þær á netinu, 117, 118,119.

3. Rætt um verkefnalista og markmið næsta starfsárs sem eru enn í vinnslu. Formaður mun vinna þá vinnu áfram frá því í sumar og koma með fleiri tillögur. 
4. Rætt var um útkomu skólanna úr 10. bekkjar samræmdu prófum, almenn ánægja með árangurinn og að einkunnir virðast smám saman vera að hækka. Einkum rætt um átaksverkefni fyrir prófin sem foreldrafélagið í Holtaskóla stóð fyrir, sem leiddi til mikilla framfara á prófunum, og hafði jákvæð áhrif á félagsanda og samskipti milli skólafélaga.
5. Formaður segir að eitt stærsta mál FFGÍR sé að finna leiðir til að virkja betur starfandi bekkjarfulltrúa og skiptust fundarmenn á skoðunum og reynslusögum um það efni. Formaður lagði á það áherslu við fundarmenn að félög þeirra passi upp á að kjör bekkjarfulltrúa fari fram. Fram komu hugmyndir um framkvæmd, t.d. á námsefniskynningu að hausti, eða á vorinu áður fyrir skólalok.
6. Spurt var um aðalfundi hjá félögunum. Þegar þeim er lokið þurfa upplýsingar að berast til FFGÍR svo hægt sé að uppfæra handbækur og heimasíðu. Umræða var um hvernig hægt sé að hvetja fólk til að koma á aðalfund, t.d. að setja auglýsingaskilti á skólalóðina sama dag, happdrætti á aðalfundi o.fl.
7. Dagný gaf stöðu mála hjá umferðar og öryggisteymi, en þeirra skýrsla er tilbúin og verður lögð fram fyrir stjórn fræðsluráð 23. ágúst. Reykjanesbær boðar til umferðarátaks sama dag, borðar á jósastaurum, strætó fær merkingar og auglýsingar og umfjöllun verða víða. Sýndi Dagný skilaboðin sem verða sett á auglýsingaborðana. Hraðatakmörk við skólana verða færð niður í 30 km/klst. Dagný sendir skýrsluna til fundarmanna og hún fer á heimasíðu FFGÍR. Störfum nefndarinnar lýkur formlega eftir að skýrslan hefur verið afhent til fræðsluráðs, en Dagný segir þörf á að útbúa e.k. nefnd eða ráð sem tekur á móti ábendingum og fer yfir umferðar og öryggismál reglulega. Dagný kemur með þá hugmynd hvort FFGÍR vilji nota þessa borða og búa til límmiða í bíla, sem fjáröflun.
8. Forvarnarteymi? Einar fjarstaddur og ekki vitað um framvindu mála þar.

9. Verkefni vetrarins: Sóley kynnir “stærðfræðikennslu fyrir foreldra”, hugsanlegt samstarfsverkefni FFGÍR og fleiri aðila. Albert og Berglind ræða um foreldrarölt í frímínútum, og kemur fram að skólinn þarf að taka vel á móti þeim foreldrum og styðja þá svo þetta gefist sem skyldi. Verkefnið, “Hugsaðu um barn” verður tekið upp í skólunum í samstarfi við ÓB ráðgjöf, sem hafði lýst yfir áhuga að FFGÍR væri í samstarfi með. Samþykkt var að þetta verkefni yrði ekki á höndum FFGÍR heldur ætti skólinn að fylgja eftir, foreldrar myndu svara kalli skólans en ekki foreldrafélaganna í þessu máli. “Samstarf um stefnumótun í starfi grunnskóla”, drög FFN um aukið samstarf kennara og kennara, er einnig uppi á borðinu og stefnt á að hafa málþing að hausti, þrátt fyrir að Halldór, hugmyndasmiðurinn, sé farinn af landi brott

10. Önnur mál: Ljósanótt.

Beiðni barst frá Gísla verkefnastjóri Ljósanætur um samstarf FFGÍR til að skipa foreldra í foreldrarölt á Ljósanótt. Umræður spunnust um þetta efni og fram komu sterk sjónarmið þess efnis að foreldrarölt skilaði ekki tilætluðum árangri, væri ómarkvisst og áhrifalítið. Áhrifameira væri að útideildin sæi um þetta samstarf við foreldra, því þar liggur sérþekkingin, og útideildin mundi t.d. kynna starf sitt í bekkjum gagnfræðaskóla. Rætt var um að það yrði að vera vakning meðal foreldra um að virða útivistartíma og umræða þyrfti að fara fram. Það þyrfti að ítreka þetta efni í bækling Ljósanætur og hvetja foreldra til að bera ábyrgð á að fylgja eftir útivistartímum. Dagný mun fylgja eftir við Gísla um að setja texta á barmmerki um þetta efni sem fást gefins á hátíðinni. Samþykkt var að fulltrúi hvers skóla bendi skólayfirvöldum í sínum skóla á áhyggjur v/Ljósanætur og hvetji kennara til að búa til e.k. verkefni til að undirbúa börn og unglinga, t.d. “hvað ef ég týnist?”
Fundi slitið kl. 18:45




Fundarritari: Ingibjörg Ólafsdóttir

Næsti fundur: Þriðjudaginn 31. ágúst kl: 17:15
